
SECCION AMENA. 
P A G A T Z A L L E  O N  B A T .  

Egun batean joan zan 
Gizon bat kafera, 
Beste askoren gisa 
Zerbait artutzera: 
Eta ango mutillak, 
Al zuen lenena, 
Eraman zion berak 
Eskatu zuena. 
Sillan eseririkan 
Deskantsu onian 
Komeni zitzaiona 
Artu zuenian, 
Oju bat egin zuen, 
soñu aundikua, 
Zeñetan deitu zuen: 
«Aizak, mutikua, 
Ua galdetutzera 
Nagusiagana, 
Zenbat pagatutzen dan 
Nik artu dedana.» 
Seiak (*) ekarri zion 
Suzen mandatua, 

«Jauna, bost errial da 
Berorren kontua.» 
Gizona ordubanche 
Trantzian zeguen, 
Peseta bat bakarra 
Besterik ez zuen, 
Eta eskeñi zion, 
Esanaz seriyo: 
«To, eta nausiari 
Eraman akiyo.» 
Mutillak esan zion 
Artu ordurako, 
«Errial bat falta du 
Emen konturako.» 
Arrek erantzun zion 
Bere beriala, 
Len alegia ez aitu; 
—«¿Zenbat erriala? 
» Ik ez dirak serbitu 
» Mandatugilletzat? 
» Errial ori bada 
» Gordezak iretzat.» 

(Vilinch.) 

XII garren somaketaren askantza: GAZTA-ZARRA. 

V garren ITANASÍA.—(ACERTIJO.) 

Gizon on bat il zala 
Aspaldi batean 
Kulparik ez zubela 
Nunbait enzuneban, 
Ama jayogabea 

Utzirik munduban 
Amonaren sabelak 
Ura gordezeban, 
Mancharik izangabe 
Birjitasunean. 

XIII garren SOMAKETA EDO ASMAKETA. 

Biya ta iruba 
Da gauza gaziya; 
Bata ta iruba 
Gauza latzgarriya, 
Eta da guziya 
Burni itsusiya. 

ASKANTZAK urrengo lumero edo liburuchoan 

(*) Seia da besteen mendean serbitzari dagoen neskach edo mutilla. 

SECCION AMENA. 
GIZONKERIJA TA GIZONTAZUNA. 

(DIALECTO BIZCAINO.) 

Ainchiñatar bat okerra, 
Lagunik bako gizona, 
Eta itsu zar bat ezkerra 
Batzar askotan egona 
Eta lagunentzat ona, 

Batu zirian bein bijak 
Taberna zulo batian, 
Nun gauza azkoren ganian, 
Guzurrak asko ta egijak 
Iribijatu zirian. 

«Neure ainchiñako guztijak, 
—Ziñoan gizon zatarrak— 
»Zirian odol garbijak, 
»Gerran jeneral andijak, 
»Bakian gixon bakarrak.» 

Bere mosua izurturik 
Itsua egon zan entzuten, 
Eta esan eban suturik: 
«Ez dogu euki guk itsurik, 
Baña nik ea dot ikusten.» 

Eusebio M.ª Dolores de Azcue. 

BAI, EH?—Gizon batek toki batean ikhusi zuen etche berri eder 
bat, bainan osoki bertzeak ez bezala egiña. Ongi beha egon ondoan, 
bere lagunari erran zion: «Etche ederra da, bainan ezta herri hau- 
tan egin, nunbait bertze toki urrun zenbaitetan egina ditake.» 

XIII garren somaketaren askantza: —LAGATZA 

V garren itanasiaren askantza: —ABEL. 

XIV garren SOMAKETA EDO ASMAKETA. 

Bata eta biya 
Dalarik jankaiya, 
Ez da aragiya, 
Ain guchi arraiya. 
Bata, Biya, laba, 
Janari zuriya; 

Bata eta laba 
Esnekí guriya. 
Da nere guziya 
Indarrez janziya, 
Indarzubagoko 
Gauzik ez da iya. 

VI garren ITANASÍA.-(ACERTIJO.) 

Mendiyan jayo, 
mendiyan asi, 
errirá etorri ta nausi. 

ASKANTZAK urrengo lumero edo liburuchoan. 

SECCION AMENA. 

ORE NTZARO . 1 

(Argitaratubagea.—Inédita.) 

Zay egoten naiz luzaro 
Eldu bediñ Orentzaro 

Zergatikan dan eguna 
Zelebratzen deguna, 

Bazkariz eta afariz 
Eldutzen dan aiñ bat aldiz 

Orentzaro izan ezkero 
Gure echian urtero 

Nola oroitzen zaitan 
Egun artan bazkaitan 

Ez da ez izango falta 
Eltzian odolki galanta. 

Afari oberik berdiñ 
Ez du beste iñork egiñ, 

Ez peseta frankore 
Kostatu bazayo ere 

Ostaturik onenian, 
Martin Ezcurra-renian. 

Orduko nere gloriyan 
Dantzari asteko zoriyan 

Jartzen naiz geyenian 
Egiten dutenian 

Arduak botillan klun-klun-klun 
Gaztañak surtan pun-pun-pun. 

(Vilinch.) 

Otso ta asto gaisotua. 

I PU IA .  

Jakiñik otsoak gaiso edo eri- 
rik zegoala astoa, joan zitzaion 
ekustera sendatzeko estalgar- 
riaz. Ikutzen zion an ta emen, 
ta diotsa: 

—¿Non dezu miñ? ¿Non dago 
zure gaitza? 

Eranzun zion astoak bero me- 
diku edo sendagille ederrari: 
zuk ikutzen didazun leku guzie- 
tan daukat miñik andiena. Or- 
retan dago nere gaitza edo kal- 
tea, ta eskerrak emango dizki- 
tzut pakean bazaude. Zu beze- 
lako sendagillak dira gaitza 
irasteko obeak. 

Ipui onek dio, gizon gaiztoak 
saldu nai dutenean on egiña itz 
ederrakin, orduan ari dirala gu- 
zien gaitz egiten. 

Bada, 

Ez sinistu gizon gaistoari, 
Gezurra dariolako alakoari. 

Vicenta Moguel eta Elguezabal. 

VIgarren itanasiaren askantza: — ALKATEAREN ZUMEA. 

XVgarren somaketaren askantza: —OSIÑA: 

XVI garren SOMAKETA EDO ASMAKETA. 

Batak Biya-rekin 
Egiten du bata, 
Nere dana, janzi 
Oi dan gauza bat da. 

ASKANTZA urrengo lumero edo liburuchoan. 

(1) Vilinch-en paperea artean arkitua. 


